
Аңдатпа. Интеграл тақырыбы жоғары сынып алгебра және анализ бастамалары тарауларының негізгі тақырыптарының бірі болып табылады. Сондықтан бұл тақырыпты оқытудың әдістемелік ерекшеліктерін қарастыру өте маңызды. Мақалада 11-сынып оқушыларының психологиялық-педагогикалық аспектілері қарастырылады. Анықталған интеграл тақырыбын оқытудың ерекшеліктері айтылады. 
Алгебра және анализ бастамалары курсында анықталған интеграл және оның қолданулары маңызды бөлімдерінің бірі болып табылады. Функцияның көптеген түрін интегралдау – математикалық анализдің үлкен проблемалары. Ал анықталған интеграл көмегімен есептерді шешу қазірдің өзінде өте күрделі есептері болады. Анықталған интегралды есептеу тек теориялық қызығушылық қана тудырмайды. Сондай-ақ оның есептеуіне адамдардың практикалық іс-әрекетімен байланысты есептер келтіріледі. Сонымен бірге анықталған интеграл физика, экономика және т.б. пәндерінде кеңінен қолданылады. Сондықтан анықталған интеграл және оның қолдануларының әдістемелік ерекшеліктерін қарастыру аса маңызды.

Интеграл тақырыбы 11-сыныпта өткізіледі. Жас ерекшеліктеріне сәйкес оқушылар жасөспірімдік және ерте жеткіншек жаста болады. Мектепте жоғарғы сынып оқушыларының танымдық үдерістері – ересек адамның ой еңбегінің барлық түрлерін орындауға практикалық түрде дайын болады, сонымен қатар, оқушылардың ең қиын танымдық үдерістерінде орындай алады. Олар өздерін икемді ететін қасиеттерге ие болады, сонымен қоса, танымдық әдістерінің дамуы оқушылардың жеке басының дамуынан біршама асып түседі.

Интегралдың кең қолдануының әсерінен оны мектеп математикалық бағдарламасына қосуына әсер етті. Бұл оқушыларды интеграл ұғымының негізгі мағынасын ашып және оның кейбір қолдануларымен таныстырады. Осыған орай бұл тақырып оқушылардың оқу материалына деген қызығушылығын арттырады, оқушыларда техникалық ойлау қабілеттерін дамытады және қазіргі замандағы математиканың орны мен рөлін оң түсінуге әсер етеді.

Математика әр түрлі шамалар арасындағы байланыстарды зерттейді. Мұндай байланыстардың маңызды мысалдары механикалық қозғалыстарды береді. Нүктенің орны (координатадағы) және оның жылдамдығы арасындағы математикалық анализдің негізіне жататын белгілі байланыс бар: жылдамдық уақыт координаталарынан алынған туынды болып табылады. Бұл туындыны табу операциясы дифференциалдау деп аталады. Жылдамдығы арқылы нүктенің орнын табу кері амалы интегралдау деп аталатын келесі бір математикалық операция көмегімен шешіледі.

Біз нүктенің орны мен оның жылдамдығы арасындағы өзара байланысы бар жұп шамаларға көптеген мысалдар білеміз. Бір шамасы белгілі болған жағдайда, дифференциалдау операциясын орындау арқылы келесі бір шаманы таба аламыз. Мысалы, жұқа стержіннің сызықты қатаңдығы оның массасының ұзындығы бойынша туындысына тең және т.с.с. Интегралдау кері амалының көмегімен берілген қатаңдық арқылы массаны, белгілі қуат арқылы жұмысты, берілген ток күші арқылы зарядты және т.б. табамыз. 

Баланың есте сақтау қабілетін зерттегенде жасөспірімге бірдеңені еске түсіру деген ойлану болып табылады. Оның есте сақтау процесі ойлаумен, есте сақталған материалмен логикалық қарым-қатынас орнатуымен саяды, ал еске түсіру осы қатынаста материалды қайта қалпына келтірумен қорытындылады.

Жоғарғы мектеп жасы жалпы және арнаулы қабілеттерінің дамуының жалғасуымен сипатталады. Оқу процесінде жалпы зияткерлік қабілеті қалыптасады, әсіресе, теориялық ойлауды түсіну. Бұл ұғымды меңгеруден, оны қолдану қабілетін жетілдіруден, логикалық және абстракты түрде пайымдаудан шығады. Мысалы, анықталған интеграл ұғымын және символын ауыстыруды енгізгенде орын алады.

Алғашқы психологтардың  бірі  Ж.Пиаже байқағандай, математикалық ұғымның толық қалыптасуы оқушыларды белгілі бір ақыл-ой құрылымын қалыптастырады және өзге математикалық ұғымдар таза логикаға келтірілмейді, керісінше нақты оқу материалы мен «сыртқы» тиімді іс-әрекет пен «ішкі» ақыл-ой амалдарын органикалық байланыстарымен құрастырылған логика-оперативті құрылым деп аталатын талдаудың нәтижесінде оқушының ойлауынан  туындайды.

Орыс педагог-психологы Д.Д.Галанин : «...оқытудың ең жақсы жолы- ол ой салу үшін материал беру, ал идеялар өздігінен баланың психологиялық аппаратының көмегімен туады». 

Есептер шығару өте пайдалы болып табылады, себебі, олар ойлаудың дамуына тікелей әсер етеді. Мысалы, айнымалыны ауыстыру арқылы шығарылатын анықталған интегралдарға есептер шығару абстракты ойлау қабілетінің дамуына ықпал жасайды. Есептерді шығару үшін біршама теориялық жалпы білім базасы қажет етіледі. Оқушыларға биіктігі 147 м және бүйір жағының квадраты 232 м негізіндегі дұрыс пирамида болып табылатын Хеопс пирамидасының көлемін табуды ұсынуымызға болады.

  Ережені қолдану екі ойлау амалдарынан тұрады:

- есепті шешу үшін нақты қай ережені қолдану керек екендігін анықтау;

- жалпы ережені жеке есеп шартына қолдану.

Жасөспірімдер бір есепті әр түрлі жолдармен шешу арқылы оларды зерттеп және салыстырады. Мұндай жағдайда берілген есепті аналитикалық әдіспен немесе анықталған интеграл арқылы шеше алғандықтан, қиық пирамиданың көмегімен табуды тапсырсақ болады. Жасөспірім мен жеткіншек жастың ерекшелігі өзін-өзі жетілдіруге ұмтылуы, сондықтан, бұл жастағы оқушыларға оқулықпен жеке жұмыс істеуді қажет ететін тапсырмалар беру ұсынылады. Мысалы, интегралды есептеу немесе интеграл ұғымы мен интегралдың символының шығу тарихы туралы реферат немесе баяндама жазуды тапсыру.

